
Æjgádijda gejna li máná 5., 8. ja 9. jahkedásen

Diedo nasjonála    
gæhttjalimij birra  2011



Ma li nasjonála gæhttjalime,  
ja manen dákkár gæhttjalime li?
Nasjonála gæhttjalime galggi 
árvustallat jus skåvllå vuorbástuvvá 
oahppij vuodulasj tjehpudagáv 
låhkåmin ja riekknimin åvddånahttet. 
Dát aj gullu åsijda ieñilsgiela fágas. 

Oahppoplánan li oahppe vuodo 
tjehpudahkan máhttet:
•njálmálattjat åvddånbuktet
•tjálalattjat åvddånbuktet
•låhkåt
•riekknit
•digitála ræjdojt adnet

Dá tjehpudagá li ájnnasa gájkka fágaj 
åhpadibmáj ja åvddånahttemij, ja 
li vuodon dasi gåktu oahppe galggi 
skåvlån ja maññela iellemin rijbbat. 

Gæhttjalime riekknimin ja låhkåmin 
ælla gæhttjalime dáro ja matemátihkka 
fágajn, ájnnat li låhkåm ja riekknim 
vuodulasj tjehpudagá hárráj 
gájkka fágaj gasskasasjulmijda, 
ájnnat gå dåssju avta fágan – 
ieñilsgielan – ja dahkamusá 
tjalmostibme le låhkåmdádjadussaj, 
báhkoboanndudahkaj ja grammátihkkaj.

Skåvllå hæhttu diedojt gæhttjalimijs 
ávkástallat ietjá diedoj gáktuj 
oahppij birra. Gæhttjalime galggi 
boahtet ávkken ájnegis oahppe 
åvddånibmáj aktisasjbargo baktu 
åhpadiddjijn, oahppijn ja æjgádij/
åvdåsvásstediddjijn.

Gæhttjalimij båhtusa vaddi aj diedojt 
majt skåvlå, suohkana, ja guovdásj 
oajválattja máhtti ávkástallat 
åhpadime kvalitehtav buoredittjat. 
Nasjonála gæhttjalime li akta 
dájs árvustallamvuogijs nasjonála 
árvustallamvuogádusán. 

Gudi galggi gæhttjalimijt tjadádit,  
ja makkár gæhttjalimev galggi 
oahppe tjadádit?
Nasjonála gæhttjalime galggi 
tjadáduvvat 5., 8. ja 9. jahkedásen 
vuodoskåvlån. Oajvvenjuolgadussan 
le jut gæhttjalime li bákkulattja gájkka 
oahppijda. Dájs bessat le ráddjidum.  

Bessat máhtta dåssju jus 
- Oahppe gejn li rievtesvuoda 

sierraåhpadibmáj jali åhpadussaj 
sierra giellaåhpadibmáj oahppijda 
gielalasj unneplågojs, 

ja goassa
- le tjielgas jut gæhttjalime e 

åhpadibmáj vájkkuda.

Goappátja ævto láhkatjállusin hæhttuji 
dievdeduvvat jus skåvllå galggá 
bessam-mærrádusáv dahkat.

Juska ájnegis oahppen le rievtesvuohta 
bessat, de máhttá oahppe iesj jali 
åvdåsvásstediddje mierredit jus oahppe 
huoman galggá gæhttjalimev tjadádit.

Oahppe 5. ja 8. jahkedásen galggi 
gæhttjalimijt tjadádit låhkåmin, 
riekknimin ja ieñilsin.
Oahppe 9. jahkedásen galggi 
gæhttjalimijt tjadádit låhkåmin ja 
riekknimin. Dá gæhttjalime li sæmmi 
gå 8. jahkedáse gæhttjalime.

Gæhttjalime ieñilsin ja riekknimin 
li elektråvnålasj gæhttjalime. 
Gæhttjalime låhkåmin li páhppárijn.

Makkár dahkamusájt galggi oahppe 
tjoavddet?
Gæhttjalime li muhtem rádjáj 
válljimmáhttem dahkamusá ja 
muhtema li rabás dahkamusá. 
Rabás dahkamusájn galggi oahppe 
vásstedit ietjasa bágoj jali tállaj, madin 
válljimmáhttem dahkamusájn galggi 
oahppe avtav moattes gatjálvisájs 
vásstedit.

Gæhttjalime båhtusa galggi máhttet 
diedojt vaddet oahppij tjehpudagáj 
dásev. Gæhttjalime li dan diehti navti 
dagádum jut li álkke, gasskamudduj ja 
gassjelis dahkamusá. 

Næhttabielen  www.udir.no gávnnuji 
buojkulvisá dahkamustjerdajs ma 
aneduvvi nasjonála gæhttjalimijn. 
Dánna aj gávnnuji åvdebuttjas 
elektråvnålasj dahkamusá ieñilsin ja 
riekknimin. 

Guhti oadtju gæhttjalimij båhtusijt 
diehtet?
Oahppe ja æjgáda oadtju åhpadiddjes 
diehtet gå gæhttjalime båhtusa li 
gárvvása. 

usdirektoráhtta ij almoda ájnegis 
skåvlå båhtusijt. Båhtusa suohkanijs 
ja fylkkasuohkanijs almoduvvi 
skåvllålinkan:  
www.skoleporten.udir.no

Ájnegis skåvlåj båhtusa li rahpasa 
rektorijda ja skåvllåæjgádijda 
(suohkanijda). Dá båhtusa galggi 
aneduvvat vuodon buoredittjat 
åhpadime kvalitehtav.

Åhpadiddjijn ja skåvlåjn li sjávodisvælggo 
ájnegis oahppe båhtusijs. 

Ienep diedojt? 
Válde aktijvuodav skåvlåjn jus dujna li 
gatjálvisá nasjonála gæhttjalimij birra.

Máhtá ienebuv nasjonála gæhttjalimij 
birra låhkåt Åhpadusdirektoráhta 
næhttabielen:  
www.udir.no/nasjonaleprover

Goassa galggi gæhttjalime 
tjadáduvvat?
Nasjonála gæhttjalime galggi 
tjadáduvvat 37. vahkos 45. vahkkuj.

Oahppijn gejn ælla máhttelisvuoda 
nasjonála gæhttjalimijt tjadádit 
mierredum gæhttjalimbiejve, galggi 
fálaldagáv oadtjot maññela oadtjot 
tjadádit.

Vahkko: Biejvve: Gæhttjalibme ja dásse: Gæhttjalimtjærdda:

37 gasskabiejve 14.9. Låhkåmin 5., 8. ja 9. j.d. páhpergæhttjalibme

38 19.–24.9. Ieñilsin 5. jahkedásse elektr.gæhttjalibme 

39 26.9.–1.10. Ieñilsin 8. jahkedásse  elektr.gæhttjalibme 

42 17.–22.10. Riekknimin 5. j.d. elektr.gæhttjalibme 

43 ja 44 24.10.–5.11. Riekknimin 8. ja 9. j.d. elektr.gæhttjalibme 

Gæhttjalimájgge le 90 minuhta låhkåmin ja riekknimijn, madin gæhttjalimájgge ieñilsin le 60 minuhta

